
CONVENIO DE COLABORACIÓN ENTRE A AXENCIA GALEGA DE SANGUE, ÓRGA-
NOS E TECIDOS E A FUNDACIÓN PÚBLICA GALEGA INSTITUTO DE INVESTIGA-
CIÓN SANITARIA DE SANTIAGO DE COMPOSTELA, PARA UN PROXECTO DE IN-
VESTIGACIÓN DENOMINADO “AVALIACIÓN DO EFECTO DE PROTOTIPOS DE NA-
NOSISTEMAS SOBRE COMPOÑENTES SANGUÍNEOS PARA O DESENVOLVEMENTO DE  
ESTRATEXIAS DE MODULACIÓN INMUNOLÓXICA CON FINS TERAPÉUTICOS E PRE-
VENTIVOS”.

MEMORIA XUSTIFICATIVA DE UTILIZACIÓN DA FIGURA DO CONVENIO

A Secretaria Xeral Técnica da Consellería de Sanidade, DECLARA:

O Conselleiro de Sanidade e presidente da Axencia Galega de Sangue, Órganos e 

Tecidos formalizou en o día 01.07.2026 coa Fundación Pública Galega Instituto de 

Investigación  Sanitaria  de  Santiago  de  Compostela  o  instrumento  convencional 

arriba referido por un período de vixencia que abrangue dende o 01.07.2026 ata o 

01.07.2030.

Que  o  instrumento  convencional  ten  por  obxecto,  segundo  expresa  o  texto  do 

acordo “é materializar e regular a colaboración entre as partes para un proxecto de  

investigación denominado “Avaliación do efecto de prototipos de nanosistemas sobre  

compoñentes  sanguíneos  para  o  desenvolvemento  de  estratexias  de  modulación  

inmunolóxica con fins terapéuticos e preventivos”.

Deste  xeito,  e  segundo o  estipulado polo  Convenio  “a finalidade  do  proxecto  é  

avaliar  in  vitro  a  biocompatibilidade  e  potencial  inmunoxénico  de  distintos  

nanosistemas sobre compoñentes sanguíneos procedentes de sangue humana (soro,  

plasma e células) e analizar se as nanoestruturas producen hemólises ou activan a  

cascada  do  complemento;  e  determinar  se  inducen  a  expresión  de  citocinas  

inflamatorias  ou  activan  as  células  mononucleares  de  sangue  periférica  (PBMCs:  

peripheral blood mononuclear cells)“

Que  existe  converxencia  de  intereses  entre  as  entidades  asinantes  en  orde  á 

consecución do obxecto referido.

Que o instrumento convencional asinado fundaméntase no seguinte:

“Que,  de  conformidade  co  previsto  nos  seus  estatutos,  aprobados  por  Decreto  

142/2015,  do  17  de  setembro,  a  ADOS  é  una  Axencia  pública  autonómica  que  se  

encadra dentro das entidades públicas instrumentais reguladas no título III  da Lei  

16/2010,  de  17  de  decembro,  de  organización  e  funcionamento  da  Administración  

xeral e do sector público autonómico de Galicia.”.

“ADOS ten como fin actuar como un instrumento de xestión eficiente para asegurar a  

doazón  voluntaria  de  sangue,  o  procesamento,  fraccionamento,  almacenaxe  e  

abastecemento  de  compoñentes  sanguíneos  e  hemoderivados,  a  coordinación  de  

transplantes  de órganos e  a  obtención,  procesamento,  almacenaxe,  distribución e  

implante de células e tecidos, aplicando os criterios de calidade vixentes no mercado  

e  na  lexislación  de  aplicación,  e  os  criterios  de  seguridade  marcados  tanto  pola  

lexislación vixente coma polas guías científicas, e asegurando que se cumpren todos  

os  aspectos éticos inherentes á  doazón e ao uso de substancias  de orixe humana  

procedentes da mesma”.

“Que a FIDIS é unha fundación de interese galego que ten por obxecto impulsar a  

investigación, a docencia, o desenvolvemento científico-tecnolóxico e a innovación no  

ámbito sanitario e en Ciencias da saúde, así como a realización doutras actividades  

que  poidan  contribuír  á  consecución  do  obxecto  fundacional,  caracterizado  polo  

interese xeral galego.

Con  ese  propósito,  a  Fundación  servirá  de  apoio,  asesoramento  e  xestión  aos  

profesionais e investigadores, nos centros do Sistema Sanitario Público de Galicia, e  

contribuirá  eficazmente á  consecución  dos  obxectivos  fundacionais,  requirindo o 

apoio  das  entidades  públicas  e  privadas  para  os  seus  fins,  realizando  labores  de  

difusión e divulgación da actividade investigadora dos centros de investigación de  

Galicia, aumentando progresivamente, deste modo, a súa capacidade para competir e  

a calidade da súa produción científica.

Entre as súas finalidades está a de promover a investigación científica, poñendo a  

disposición  dos  investigadores  os  medios  e/ou  recursos  da  Fundación  para  o  

desenvolvemento  dunha  máis  alta  calidade  na  prestación  dos  seus  servizos  á  

Comunidade Galega”.

Que os intereses converxentes das partes asinantes exclúen o ánimo de lucro, e 

non poden satisfacerse axeitadamente mediante a celebración dun contrato dos 

contemplados na Lei 9/2017, de 8 de novembro, de Contratos do Sector Público, 

pola que se traspón ao ordenamento xurídico español as Directivas do Parlamento 

Europeo e do Consello 2014/23/UE e 2014/24/UE, de 26 de febreiro de 2014,  ou 

doutro instrumento alleo á natureza estritamente convencional.

En atención ao exposto, e a fin de dar cumprimento ao preceptuado no artigo 15.2 

da  Lei  1/2016,  do  18  de  xaneiro,  de  transparencia  e  bo  goberno,  estimouse 

xustificado o recurso á sinatura do instrumento convencional que se pretende, con 

exclusión doutras figuras.

E para que conste, asínase esta memoria, en Santiago de Compostela na data da 

sinatura dixital

A secretaria xeral técnica

Natalia Lobato Mosquera

